
Yamaproktam Mahadevarchanamahimavarnanam

ಯಮಪ್ರೋಕ್ತಂ ಮಹಾದೇವಾರ್ಚನಮಹಿಮವರ್ಣನಂ

ಶ್ರೀಯಮಉವಾಚ -

ಮಹಾದೇವಾರ್ಚನೇ ಪ್ರೀತಿರ್ಯಸ್ಯ ತಿಷ್ಠತ್ಯಚಂಚಲಾ .

ತಸ್ಯಾಪಿ ಮುಕ್ತಿಃ ಭಾಲಾಕ್ಷಪೂಜಕಸ್ಯ ತು ಕಿಂ ಪುನಃ .. 175..
ಪ್ರಾಪ್ಯತೇ ಸರ್ವಥಾ ಮುಕ್ತಿಃ ಶಿವಪೂಜಕಪೂಜಕೈಃ .
ಮುಕ್ತಿರ್ನ ಲಭ್ಯತೇ ಕಿ ತೈಃ ಸಾಕ್ಷಾಚ್ಛಂಕರಪೂಜಕೈಃ .. 176..
ಶಿವಲಿಂಗಾರ್ಚನಂ ಕೃತ್ವಾ ಶಿವಲಿಂಗಸ್ಯ ಸನ್ನಿಧೌ .

ಯೇನ ತ್ಯಕ್ತಾ ತನುಸ್ತೇನ ಮುಕ್ತಿಃ ಪ್ರಾಪ್ಯೈವ ಸರ್ವಥಾ .. 177..

ಭಸ್ಮಧಾರಣಮಾತ್ರೇಣ ಮುಕ್ತಿಃ ಸಂಪ್ರಾಪ್ಯತೇ ನರೈಃ .
ತತಃ ಕಥಂ ನ ಸಂಪ್ರಾಪ್ಯಾ ಮುಕ್ತಿಃ ಶಂಕರಪೂಜಯಾ .. 178..

ಶಿವಪೂಜನರುದ್ರಾಕ್ಷಭಸ್ಮಧಾರಣತತ್ಪರಃ .
ಕೀಕಟೋಽಪಿ ತನುಂ ತ್ಯಕ್ತ್ವಾ ಶಿವರೂಪಂ ಪ್ರಯಾಂತಿ ಹಿ .. 179..

ಶಿವಪೂಜನಮಾಹಾತ್ಮ್ಯಂ ಶಿವೋ ವೇತ್ತ್ಯೇವ ನಾಪರಃ .
ತದನ್ಯೈಸ್ತತ್ಕಥಂ ಜ್ಞೇಯಂ ತತ್ತ್ವತೋಽಸ್ಮಾಭಿರೀದೃಶೈಃ .. 180..
ರತ್ನತತ್ತ್ವಂ ವಿಜಾಂತಿ ಸಮ್ಯಗ್ರತ್ನಪರೀಕ್ಷಕಾಃ .
ತಥಾ ಶಿವಾರ್ಚನಸ್ಯಾಪಿ ಮಾಹಾತ್ಮ್ಯಂ ವೇತ್ತಿ ಶಂಕರಃ .. 181..
ಅತಃ ಪರಂ ಹಿ ತಂ ವಕ್ಷ್ಯೇ ಶೃಣ್ವಂತ್ವತ್ಯಂತಯತ್ನತಃ .
ಕರ್ತವ್ಯಮಪಿ ಚಕ್ಷ್ಯೇಽಹಮಪ್ರಮಾದೇನ ಸಾದರಂ .. 182..

ತ್ರಿಪುಂಡ್ರಮಾತ್ರಂ ಯದ್ಭಾಲೇ ಭಾಸತೇ ಭಸ್ಮನಾ ಕೃತಂ .

ತಾಂದೃಷ್ಟ್ವಾ ಪ್ರಿಯಮೇಧಾ ಸ ಪ್ರಾರ್ಚತಾರ್ಧ್ಯಾದಿಸಾಧನೈಃ .. 183 ..

ತ್ರಿಪುಂಡ್ರರುದ್ರಾಕ್ಷಧರಃ ಶಿವಪೂಜಾಪರಾಯಣಃ .
ಶಿವ ಏವೇತಿ ವಿಜ್ಞಯೋ ಭವದ್ಭಿಃ ಸರ್ವಥಾ ಭಟಾಃ .. 184..
ಭಾಸತೇ ಭಾಲಮನಿಶಂಯಸ್ಯ ಕೇವಲಭಸ್ಮನಾ .

ತತ್ತು ಭಾಲಾಕ್ಷಭಾಲೇಽಪಿ ಲಿಖ್ಯತೇ ನೈವ ಸಂಶಯಃ .. 185..
ಭಸ್ಮರೇಖಾತ್ರಯಂ ಶುದ್ಧಂ ತದ್ಭಾಲಾಕ್ಷಾಕ್ಷರತ್ರಯಂ .

ಭಾಲಪಟ್ಟೇ ಭಸ್ಮರೇಖಾಸ್ವರೂಪೈಸ್ತ್ರಿಭಿರಕ್ಷರೈಃ .. 186..
ಭಾಲಾಕ್ಷತಾ ಭಾವಿನೀತಿ ಭಾಲಾಕ್ಷಾಕ್ಷರಲೇಖನಂ .

ಅತಃ ಕೇವಲಭಸ್ಮಾಂಗಾಃ ಶಿವಪೂಜಾಪರಾಯಣಾಃ .. 187..
ಶಿವಾಕಾರಾ ಇತಿ ಜ್ಞೇಯಾಃ ಸತ್ಯಂ ಸತ್ಯಂ ನ ಸಂಶಯಃ .
ಭಸ್ಮೋದ್ಧೂಲಿತಸರ್ವಾಂಗಾಂದೃಷ್ಟ್ವಾ ಸೋತ್ಸಾಹಮನ್ವಹಂ .. 188..

ಪೂಜಯಂತ್ಯತಿಯತ್ನೇನ ಭ್ರಮಾಲಸ್ಯವಿವರ್ಜಿತಾಃ .
ರುದ್ರಾಕ್ಷಮಾಲಾಭರಣಾನ್ಭಸ್ಮಧಾರಣಪೂರ್ವಕಂ .. 189..

ಪೂಜಯಂತ್ಯತಿಯತ್ನೇನ ಭ್ರಮಾಲಸ್ಯವಿವರ್ಜಿತಾಃ .
ಶಿವಲಿಂಗಾರ್ಚನಾಸಕ್ತಾನ್ ಭಸ್ಮಧಾರಣಪೂರ್ವಕಂ .. 190..

ಪೂಜಯಂತ್ಯತಿಯತ್ನೇನ ಭ್ರಮಾಲಸ್ಯವಿವರ್ಜಿತಾಃ .
ಶಿವಪ್ರದಕ್ಷಿಣಾಸಕ್ತಾನ್ ಭಸ್ಮಧಾರಣಪೂರ್ವಕಂ .. 191..

ಪೂಜಯಂತ್ಯತಿಯತ್ನೇನ ಭ್ರಮಾಲಸ್ಯವಿವರ್ಜಿತಾಃ .
ಧೂಪದಾನ್ ಶಂಕರಸ್ಥಾನೇ ಭಸ್ಮಧಾರಣಪೂರ್ವಕಂ .. 192..

ಪೂಜಯಂತ್ಯತಿಯತ್ನೇನ ಭ್ರಮಾಲಸ್ಯವಿವರ್ಜಿತಾಃ .
ದೀಪದಾನ್ ಶಂಕರಸ್ಥಾನೇ ಭಸ್ಮಧಾರಣಪೂರ್ವಕಂ .. 193..

ಪೂಜಯಂತ್ಯತಿಯತ್ನೇನ ಭ್ರಮಾಲಸ್ಯವಿವರ್ಜಿತಾಃ .
ಶಿವಾಗ್ರೇ ನರ್ತನಾಸಕ್ತಾನ್ಭಸ್ಮಧಾರಣಪೂರ್ವಕಂ .. 197..

ಪೂಜಯಂತ್ಯತಿಯತ್ನೇನ ಭ್ರಮಾಲಸ್ಯವಿವರ್ಜಿತಾಃ .
ಸೋಮವಾರವ್ರತಪರಾನ್ ಭಸ್ಮಧಾರಣಪೂರ್ವಕಂ .. 195..

ಪೂಜಯಂತ್ಯತಿಯತ್ನೇನ ಭ್ರಮಾಲಸ್ಯವಿವರ್ಜಿತಾಃ .
ಪ್ರದೋಷಪೂಜನಾಸಕ್ತಾನ್ಭಸ್ಮಧಾರಣಪೂರ್ವಕಂ .. 196..

ಪೂಜಯಂತ್ಯತಿಯತ್ನೇನ ಭ್ರಮಾಲಸ್ಯವಿವರ್ಜಿತಾಃ .
ರುದ್ರಾಭಿಷೇಕಸಂಸಕ್ತಾನ್ಭಸ್ಮಧಾರಣಪೂರ್ವಕಂ .. 197..

ಪೂಜಯಂತ್ಯತಿಯತ್ನೇನ ಭ್ರಮಾಲಸ್ಯವಿವರ್ಜಿತಾಃ .

ಬಿಲ್ವಪತ್ರಾರ್ಚನಪರಾನ್ ಭಸ್ಮೋದ್ಧೂಲನಪೂರ್ವಕಂ .. 199..

ಪೂಜಯಂತ್ಯತಿಯತ್ನೇನ ಭ್ರಮಾಲಸ್ಯವಿವರ್ಜಿತಾಃ .
ಬಿಲ್ವರೋಪಣಸಂಸಕ್ತಾನ್ ಭಸ್ಮೋದ್ಧೂಲನಪೂರ್ವಕಂ .. 200..

Yama ಯಮ outlines the merits of worshiping Mahādeva Śiva ಮಹಾದೇವ ಶಿವ by

several ways; and highlights the importance of application of Bhasmaಭಸ್ಮ in the process.

Yamaproktam Mahadevarchanamahimavarnanam

pdf was typeset on April 28, 2024

Please send corrections to sanskrit@cheerful.com

mahAdevArchanamahimavarNanamyamaproktaM.pdf 3


	Document Information
	Document Text
	Document Credits

